
1. XUSTIFICACION DA ACTIVIDADE NO CENTRO DE FORMACION “A AIXOLA”
Neste ano 2007, o Centro Formaciéon “A Aixola” cumpre 10 anos como centro
formativo e segue cumprindo co seu compromiso de facilitar formacion e
informacién aos profesionais do sector maritimo-pesqueiro.
Dentro da nosa oferta formativa sempre mantivemos fres campos de
actuacion:
- Traballadores de nova incorporacién ao sector.
- Traballadores xa existentes que queren obter unha maior cualificacién
e reciclaxe no seu propio posto de traballo.
- Empresas do sector que demandan cada dia mdis profesionais e
mellor formados.
A oferta formativa foise incrementando ao longo deste tempo, adaptdndose
a novas necesidades e a cambios do propio sector.
Mantivemos cursos propostos nas suas orixes:
» Modelador de poliéster
» Laminador de poliéster
» Carpinteria de ribeira
» Redeiro
> Veleria
Todos eles foron adaptados &s necesidades do mercado laboral actual, o que
nos levou a modificar, en determinadas ocasions, o programa destes cursos
para adaptalos & oferta existente. Este € o caso de carpinteria de ribeira e de
veleria, na primeira ademais de formar ao alumno en carpinteria tradicional,
tamén se lle instrUe en novas tecnoloxias de traballo coa madeira. En veleria
formase ao alumno para que saiba traballar con velas tradicionais € cos novos
tecidos e patrons empregados na confeccion das velas deportivas actuais.
Tamén se puxeron en marcha tres Novos Cursos:
» Reparacions polivalentes.
» Reparacion de embarcacions neumaticas.
> Manipulacién de polietileno e polipropileno en bugues de
pesca e acuicultura.
Estes novos cursos, do mesmo xeito que os que habitualmente realizamos,
tratan de cubrir necesidades que detectdramos no sector. Por unha banda, a

proliferacion de embarcacions deportivas fai necesaria a figura do reparador

polivalente; este € un profesional que ten conecementos de reparacién de
embarcaciéns en fibra de vidro, conecementos para poder reparar velas e
parchear ou solventar problemas nas neumadticas. Doutra banda, observouse
qgque o nUmero de empresas que reparan neumdaticas, boias e traxes de
neopreno € insuficiente con respecto & demanda existente, € por iso que o
curso de reparacion de embarcacions neumdaticas trata de formar a
profesionais que cubran esta demanda. Co curso de manipulaciéon de
polietileno e polipropileno tratamos de formar aos alumnos para o manexo
destes novos materiais que estdn entrando con forza no noso sector e que se
caracterizan polas sUas propiedades idoneas para o manexo alimentario. O
recubrimento das bodegas dos barcos de pesca, todo o sistema de tuberias e
tanques realizase actualmente neste novo material, ata estamos asistindo a un
crecemento no numero de gaiolas e instalaciéns de acuicultura que son
realizadas maioritariamente con este producto.

Non debemos esquecer que en toda a formaciéon que se imparte no centro,
existe sempre un componente de [+D xa que non queremos basearnos
Unicamente no existente, sendn evolucionar e investigar novos materiais e
formas de fraballo que beneficien o noso sector. Tanto a nivel operativo, como
o noso sistema de exiraccidon de vapores orgdnicos que funciona
automdticamente a través de detectores de estireno, curado de pezas con
raios infravermellos. Como a nivel constructivo, como o caso de carpinteria de
ribeira coa construccién, mediante a técnica de listoncillos con eucalipto
branco e resinas epoxi, de distintos modelos de embarcacions. Tamén se
investiga en novos materiais e dispositivos de acuicultura que son empregados
polos centros de cultivos marinos que dependen da Conselleria de Pesca e
Asuntos Maritimos. Neste sentido investiganse desenos e novos materiais que
seria practicamente imposible, ou resultaria excesivamente caro, encargar ds
empresas dedicadas & construccidén, destes dispositivos xa que non é doado
parar a produccién para realizar investigacion e ai € onde entramos nds xa
que podemos investigar sen deixar de formar.

Nos dous Ultimos anos e dada a demanda por parte dos nosos alumnos de
crear as suas propias empresas, incorporouse & formacion en Aixola o Mddulo
Ocupacional de Creacion de Empresas (MOCE) que forma e informa cos

alumnos interesados nos mecanismos e requisitos necesarios para crear a sua

propia empresa. Dentro deste mddulo e na sUa primeira incursibn No Noso
centro, varios grupos de alumnos presentaron varios proxectos de empresa aos
premios MOCE, que se organizaban para toda Galicia e para todos os
sectores: un deles chegou a ser un dos 10 finalistas sobre 100 proxectos
presentados. Na actualidade estd tfraballondo neste modelo de empresa.
Un ano mdis, o Centro de Formaciéon “A Aixola™” propdn aumentar a sua oferta
formativa con mdis especialidades. Este aumento de especialidades estd
precedido pola deteccién das mesmas nas empresas do sector. As novas
especialidades propostas son:

» Empastador para a construcciéon naval.

> Elaboracién e colocacion de cubertas de madeira.

> Novas técnicas de traballo en madeira.

» Carpinteria ndutica e poliéster.

> Mecdnico instalador de embarcaciéns de poliester.

» Mantemento de gaiolas marinas (estructural e de redes de

acuicultura).

O abanico de actuaciéon seguird sendo moi amplo, fratando de abarcar todos
os colectivos de fraballodores e sempre co lema de impartir “a mellor

formacién polos mellores profesionais”.

1.1. XUSTIFICACION LABORAL
Todo o anteriormente exposto non teria valor por se sé se non o
acompanamos de datos de insercién laboral.
Para facernos unha ideq, sé reflectiremos as empresas e os postos de traballo
ofertados polas mesmas deste Ultimo ano, ainda que temos constancia de
gue outros alumnos incorpordronse ao mercado laboral a través de empresas

gue non contactaron co centro e outros montaron a sUa propia empresa.



DATA SOLICITUDE PERFIL SOLICITADO
08/03/2006 - TODOS OS PERFIS IMPARTIDOS NO CENTRO
25/04/2006 -  MODELADORES DE POLIESTER.
- LAMINADORES DE POLIESTER
31/05/2006 -  MODELADORES E LAMINADORES DE POLIESTER.
- REPARACIONS POLIVALENTES.
- CARPINTERIA DE RIBEIRA.
- VELERIA.
31/05/06 -  MODELADORES E LAMINADORES DE POLIESTER.
- VELERIA.
18/06/2006 - LAMINADORES DE POLIESTER
25/09/2006 - LAMINADORES DE POLIESTER NAVAL
02/10/2006 -  MODELADORES DE POLIESTER.
04/10/2006 - CARPINTEIROS.
- MONTADORES.
-  MODELADORES E LAMINADORES DE POLIESTER.
09/11/2006 - LAMINDORES DE POLIESTER.
- MONTADORES CARPINTERIA NAVAL.
13/11/2006 -  MODELADORES E LAMINADORES DE POLIESTER.
19/12/2006 -  MODELADORES E LAMINADORES DE POLIESTER.
09/01/2007 -  MODELADORES E LAMINADORES DE POLIESTER.
- EMPASTADORES.
02/03/2007 - CARPINTEROS DE RIBEIRA.

1.2. XUSTIFICACION SOCIAL
A outra vertente, € a xustificacion social da formacién impartida no centro.
Esta xustificacion estd baseada en tres alicerces:
- Recuperacion do patrimonio maritimo.
- Colaboracion con outras instituciéons publicas.
- Apoio a colectivos en risco de exclusion social.
Neste aspecto o centro apoia a entidades sen dnimo de lucro a manter o seu
labor de recuperacion do patrimonio maritimo e a través da colaboracién e a
formacién dos alumnos, o centro recupera planos e documentos de
embarcaciéns tradicionais das que en moitas ocasidons apenas queda nada.
Ademais asi se incrementa o interese do alumno polo seu traballo. O poder ver
como funciona unha vela dunha lancha xeiteira na propia embarcacion é
recompensa suficiente para quenes investiron tempo e esforzo na sla
creacion. O poder restaurar unha embarcacion tradicional galega, da que s6
quedan vestixios, para vela de novo navegar ou gozala nun museo & un
sentimento Unico para quenes intervineron e para a nosa propia cultura.
Con dnimo de optimizar os cursos de reparacions, establécense colaboraciéns
con diversas entidades publicas que nos ceden material defectuoso para a
sUa andlise e mantemento. Deste xeito o alumno aprende sobre materiais de
uso comun no mundo laboral, colaborando no mantemento de bens de uso
publico. Asi se estableceron colaboracions con: Inspeccidon pesqueira, cruz
vermella, proteccidn civil, Universidade de Vigo.
A nivel social, non debemos esquecer a nosa colaboracién na formacion de
internos da Cidade Infantil “Principe Felipe”, asi como do persoal enviado polo
IGAXES-3 (Instituto Galego de Xestion para o 3° sector) que a fravés do
Programa Mentor (www.pmentor.org) forma e insere laboralmente a menores
en risco de exclusion. Este Ultimo labor, famén se levou a cabo con internos do
Avelino Montero de Pontevedra.
Tamén se incide na inclusion de mulleres en ambientes laborais
tradicionalmente masculinos. A través da oferta sistemdatica de todas as
formaciéns, a todas as persoas que solicitan informacién dalgiun dos cursos,
conseguiuse incorporar progresivamente ds mulleres nos sectores nos que
estaban menos representadas. Deste xeito, moitas empresas puideron

descubrir as vantaxes dos cadros mixtos de traballadores. Aixola como

infermediador contribuiu asi a eliminar unha das moitas barreiras para

conseguir a igualdade de oportunidades

Todas estas funcidons dannos unha idea da importancia da formaciéon

impartida no centro, que fai que sexa reconecido xa non sé en Galicia sendén

tamén fora dela, isto corrobdérao o feito de que na visita realizada o dia un de

decembro de 2006(*) polos profesionais e gurls da carpinteria de ribeira

doutras zonas de Espana, Cataluna, lllas Baleares, Pais Vasco e doutros paises,

Portugal, Francia e Noruega. Queddronse admirados do noso traballo e a

forma de impartir a formacién no noso centro.

Todos estes datos estdn descritos, de forma mdis pormenorizada, nas memorias

que o propio centro realiza fodos os anos, de onde se poden obter datos do

nUmero de alumnos formados e das horas lectivas que xestiona o Centro

Formacion Aixola.

ANO N°DE CURSOS | N°DE ALUMNOS | N° DE HORAS LECTIVAS
2004 43 724 4996
2005 48 705 5110

(*) Proxecto “Carpinteria de Ribeira. Estrategias Innovadoras” da fundacién Biodiversidade

2. XUSTIFICACION PARA O POLIESTER(*)

(*) Exiraido da introduccién do manual de poliéster elaborado por D. Xosé Lois Pazos Campos.
Comunicacién persoal.

A invasidon industrial do pldstico afectou de forma espectacular e
revolucionaria & construcciéon naval de embarcacidns menores e moi
especialmente & de embarcaciéns de lecer e deportivas, campo pioneiro e
adiantado na procura de emprego de novos materiais e técnicas
constructivas.

Cara aos anos trinta, descubrironse uns tipos de materiais pldsticos, conecidos
como resinas sintéticas, de excelente comportamento quimico e notables
propiedades aglomerantes e mecdnicas.

Pronto xurdiu a sUa aplicacion como elemento capaz de ofrecer soporte rixido
a combinacions textiles de fibras naturais ou artificiais de forma que se podian
combinar as propiedades mecdnicas de ambos integrantes en pezas que
conseguian beneficios ao mellorar as calidades de ambos. Como elemento
de armado impuxéronse as fibras de vidro polas sUas altas calidades
mecdnicas e moi recientemente fibras de grafito e carbono. Unha das
principais vantaxes destes productos € a sua facilidade de construccion por
impregnacién dos tecidos con resina en estado liquido que endurece pola
adicién de productos catalizadores e acelerantes ata conseguir un curado
guimicamente estable do producto final.

A facilidade de aplicacion, a boa adaptacién a formas complexas, ©
acabado final da estructura, a boa resistencia mecdnica, e a inalterabilidade
quimica, fixeron espertar a atencidon dos arquitectos e industricis navais que
comezaron a readlizar experiencias con embarcaciéns deportivas a mediados
dos anos corenta. Nos anos cincuenta puxéronse a punto as técnicas de
moldes aptos & construccion naval, & vez que se ia adquirindo experiencia,
con unidades en servizo, do comportamento mecdnico e funcional dos novos
mafteriais.

O poliéster fixo posible a fabricacion en serie, con métodos modernos, o que
trouxo como consecuencia a posibilidade de acceso ao deporte ndutico das
clases medias, comezando nos anos sesenta o “boom” mundial da industria

ndautica.

Nos anos setenta asistimos a unha depuracidon das técnicas e ao
conecemento xeral das propiedades mecdnicas do poliéster, que se aplica
con todo o seu potencial constructivo, inicidndose a revolucidn no deseno
estructural cara aos “superlixeiros”.

A influencia desta tendencia nos desenos foi espectacular, en formas,
aparellos, equipos e prestacions, podendo dicirse que a construccion en
poliéster foi e segue sendo o motor do progreso, como no seu dia o foron o
aceiro e a mdaquina de vapor na navegacioén comercial. Aparte do campo
deportivo, o poliéster comezou a entrar no campo das embarcacions de
maior porte. Na industria pesqueira, o primeiro barco de poliéster construiuse
en 1960 en Africa do Sur. Na actualidade o mercado ofrece pesqueiros en
poliéster ata de 55m de eslora, sendo moi marcada a tendencia cara a este
material polas suas vantaxes de lixeireza e mantemento. As marinas de guerra
tamén adoptaron o poliéster nas suas unidades lixeiras de vixiancia e
dragaminas, onde o resultado foi 6ptimo en canto a operatividade,

mantemento e vida Ufil.



CENTRO DE FORMACION
A AIXOLA
MARIN

2.1. CURSO DE LAMINADOR DE POLIESTER

- Actual demanda de profesionais desta especialidade por parte dos
estaleiros.

- A ausencia de centros de formaciéon especificos nesta especialidade na nosa
comunidade auténoma.

- A especializacidon conséguese en pouco tempo e non require unha especial
habilidade por parte do persoal formado, isto convérteo nunha disciplina
atractiva para os traballadores do sector pesqueiro que buscan recolocacioén
dentro do propio sector pero en terra.

- Por estar o centro “"A Aixola"” situado no porto de Marin, con estaleiros

dedicados & construccidn e reparacion de barcos.

10

2.2. CURSO DE EMPASTADOR PARA A CONSTRUCCION NAVAL.

- A forte potencialidade desta actividade a curto e medio prazo nos estaleiros
galegos: Dado o aumento na construcciéon de megayates, cada vez faise
mdis necesaria a incorporacidon de  profesionais formados como
empastadores.

- A ausencia de centros de formacion especificos nesta especialidade na nosa
comunidade auténoma.

- A especializacidon conséguese en pouco tempo e non require unha especial
habilidade por parte do persoal formado, isto convérteo nunha disciplina
atractiva para os traballadores do sector pesqueiro que buscan recolocacién
dentro do propio sector pero en terra.

- Por estar o cenfro "A Aixola” situado no porto de Marin, con estaleiros

dedicados & construccidén e reparacion de barcos.

11

2.3. CURSO DE MODELADOR LAMINADOR DE POLIESTER.

- Actual demanda de profesionais desta especialidade por parte dos
estaleiros.

- A ausencia de centros de formaciéon especificos nesta especialidade na nosa
comunidade autbnoma e no Estado espanol.

- Esta disciplina crea a verdadeiros especialistas que se forman no detalle e
dos que se require un punto de habiidode manual importante.
- Por estar o centro “"A Aixola” situado no porto de Marin, con estaleiros

dedicados & construccion e reparacién de barcos.

12

3. XUSTIFICACION PARA A MADEIRA.(*)
(*) Extraido do Estudo “Carpinteria de Ribeira: Renovacién tecnoldgica, respeto medioambiental y

formacion”. Realizado para o proxecto “Carpinteria de Ribeira. Estrategias Innovadoras” da fundaciéon
Biodiversidade.(www.carpinteriaderibeira.org)

En Galicia, principal autonomia pesqueira do Estado espanol e a que
histéricamente contou con maior niUmero de buques construidos en madeira
debido & sUa importante riqueza forestal, o sector de carpinteria de ribeira foi
punteiro en relacion ao resto das rexions maritimas espanolas e chegou a
contar con centenares de pequenas unidades productivas diseminadas por
todas as rias, empregando a numerosos traballadores. As flotas pesqueira e a
empregada na acuicultura construidas en madeira, seguen sendo maioritarias
no que respecta ao niUmero de barcos e tripulacions enroladas, como queda
acreditado nos Censos elaborados pola Xunta de Galicia para os anos 1994,
2000 e 2006. No entanto, a carpinteria de ribeira € ao dia de hoxe un sector en
declive acelerado, cun alto grado de envellecemento do persoal cualificado
empregado nas PEMEs que o componen; un sector, en suma, lastrado pola
crise da pesca litoral e artesanal, pola competencia da construccidén naval
noutros materiais (aceiro, fibra), asi como por un certo atraso tecnoldxico e un
incuestionable déficit na xestion empresarial e na formacidn do persoal
empregado (FAECRG; 1996).

En calquera caso, € preciso enfocar o declive da carpinteria de ribeira galega
dentro dun contexto xeografico espanol e europeo mdis amplo, no que tamén
se presentan problemas estructurais semellantes e no que se chegou se cabe
a unha situacion do sector ainda mais grave (referente ao Pais Vasco, Portugal
e Francia, respectivamente), de maneira que os 25 estaleiros e os 47
obradoiros de carpinteria de ribeira que existian en Galicia no ano 1995 e que
empregaban en torno a 450 traballadores na sua inmensa maioria masculinos,
ainda representaban naquel momento a maior concentracién da
construccién naval en madeira de todo o litoral espanol.

A carpinteria de ribeira galega reclama con urxencia unha modernizacién do
sector, unha diversificacién da produccidon atendendo & crecente demanda
da ndutica deportiva, de lecer e tradicional, asi como a renovacién
tecnoldxica e un investimento en |+D e en Formacién que supere a transmision
oral de saberes e técnicas de traballo e os perxuizos de xénero, para continuar

persistindo non s6 como patrimonio histérico e cultural impedindo a

13

desapariciéon dun oficio con indubidable raizame identitaria, sendn tamén

como actividade artesanal vinculada ao *negocio maritimo” e, polo tanto,
xeradora de riqueza e de postos de traballo nas poboacidns costeiras.

Neste apartado, é preciso ter en conta referentes en positivo dentro do dmbito
europeo como son os casos de Noruega e Francia, paises nos que a difusidon
de novas técnicas para o traballo da madeira, sumado co apoio que
prestaron as respectivas Administracions a distintas experiencias formativas e &
masiva recuperacion de barcos considerados de interese patrimonial,
posibilitaron a continuidade e dinamismo da carpinteria de ribeira ao servizo
non s& dunha actividade pesqueira en declive, sendn tamén dunha ndutica
de lecer en plena expansibn e de numerosas iniciativas de cardcter
sociocultural, turistico e medioambiental.

Neste sentido, e como suministradora de productos elaborados en boa
medida a partir de materiais naturais, o sector da carpinteria de ribeira en
Galicia conta cun diferencial ecoldxico ao seu favor se a comparamos coa
construcciéon naval baseada noutros materiais metdlicos ou sintéticos,
respondendo asi aos recentes cambios en hdbitos de consumo cara a
productos de calidade e naturais, a condicidon de que incremente os controis
de calidade tanto dos matericis empregados como da producion final e
mellore de xeito substancial a sUua avaliacion medioambiental. Para iso, é
importante introducir na Formacién a Educacién Ambiental como materia
transversal.

Finalmente, a carpinteria de ribeira, que foi sistemdaticamente obviada en todo
tipo de estudos e planeamentos socioecondmicos e culturais, deberia ser
considerada como unha actividade mdis entre as que estdn presentes na
franxa costeira, para asi podela incluir na Xestion Integrada do Litoral suscitada
pola Comisidon Europea mediante Resolucion aprobada en febreiro de 2001, e
que pretende impulsar programas de xestion sostible de espacios e recursos,

coordinando todas as politicas e institucions que inflien nas zonas costeiras.

14

3.1. CURSO DE ELABORACION E COLOCACION DE CUBERTAS DE MADEIRA.

Este curso ten unha demanda real a dia de hoxe baseada en:
- Necesidade constatada de profesionais con este perfil especifico, tfransmitida
desde diversos estaleiros

- Especidlizacion e tecnificacién nesta especialidade que favorece o
autoemprego.

- A forte potencialidade desta actividade a curto e medio prazo nos estaleiros
galegos.

- A ausencia de centros de formacién especificos nesta especialidade na
nosa comunidade auténoma.

- Por estar o cenfro "A Aixola” situado no porto de Marin, con estaleiros

dedicados & construccidn e reparacion de barcos.

15

3.2. CURSO DE CARPINTERIA DE RIBEIRA.

Este curso estd especificamente xustificado en base a:

- Utilizaciéon de técnicas tradicionais e novas tecnoloxias para a construccion

naval, demandadas polo propio sector.

- Utilizacién de material autoctono, ecoléxico e de crecemento sostible, con
pouco custo enerxético.

- Existencia de mercado na recuperacidon de embarcacions tradicionais,
sector industrial e de pesca. Gran potencialidade de mercado na ndutica
de lecer.

- A ausencia de centros de formacion especificos e o declive deste sector,
abocaron & falta de substitucidon xeracional. Ao tratarse dun oficio de
eminente transmisién oral, esta situacion poderia levalo & sua desaparicion
ou & perda dunha gran parte do noso patrimonio.

- A elaboracién de barcos para a pesca costeira, dentro do crecemento
sostible tradicional, apoiado polo FEP.

- Actividade limpa, xeradora de productos e residuos reciclables.

- Posibilidade de elaboracion de productos diferenciados, con valor

engadido e valor cultural.

Construccion dunha embarcacién tradicional con novas técnicas

16



i ;

CENTRO DE FORMACION
A AIXOLA

MARIN

3.3. CURSO DE NOVAS TECNICAS DE TRABALLO EN MADEIRA.

A sUa xustificacion estd baseada en:

- Facilidade de elaboracion fronte aos sistemas tradicionais.

- Faciidade de mantemento dos productos fronte aos sistemas de
construccién tradicional.

- Maior facilidade de aprendizaxe nestas técnicas.

- Amplitude de aplicaciéns no sector.

- Forte potencialidade desta actividade a curto e medio prazo nos estaleiros
galegos.

- A ausencia de centros de formacidén que impartan esta especialidade en
Galicia.

- Por estar o centro "A Aixola” situado no porto de Marin, con estaleiros

dedicados & construccidn e reparacion de barcos.

17

3.4. CURSO DE CARPINTERIA NAUTICA E POLIESTER.

A xustificacion desta actividade baséase en:

- Existencia de demanda de profesionais cun perfil polivalente que constria
e/ou repare as embarcaciéons, con conecementos bdsicos do emprego das
técnicas de poliéster, madeira e/ou combinadas.

- A existencia de gran niUmero de embarcacions de lecer construidas nestes
materiais coas suas necesidades de mantemento e reparacions.

- A oferta dunha formacién base cun amplo abanico de posibilidades de
posterior especializacion ou adaptaciéon a diversos postos de traballo.

- A ausencia de centros de formacién especificos nesta especialidade en
Galicia.

- Por estar o cenfro "A Aixola” situado no porto de Marin, con estaleiros

dedicados & construccidn e reparacion de barcos.

18

4. XUSTIFICACION PARA OS CURSOS RELACIONADOS COA NAUTICA DEPORTIVA

E AUXILIARES.

A demanda de profesionais no sector ndutico pesqueiro e ndutico-deportivo
estase incrementando notablemente debido & escaseza dos mesmos na
actualidade e ao auxe de empresas relacionadas co sector, que necesitan
traballadores cualificados.

O Centfro Formacion “A Aixola” € un centro innovador na formacién de
profesionais no sector ndutico a nivel Galicia e do Estado espanol,
equipardndonos a outros paises europeos como Francia e Irlanda, que tenen
unha importante cultura maritima; e como tal € conveniente seguir ofertando
estes servizos & sociedade.

Coa experiencia que levamos nestes poucos anos, comprobamos que parte
dos alumnos optan por montar a sua propia empresa, debido a que noutras
partes de Galicia ainda non se instaurou este tipo de empresas. E en zonas nas
que este sector xa se introduciu, son necesarios mdis profesionais.

O gran éxito dos cursos confimase co feito de que moitos alumnos tenen
interese en facelos de novo para ampliar a sua formacién, debido a que o
curso fdiselles curto.

Estes cursos axudan & recuperacion do patrimonio maritimo xa que se traballa

na reproduccién e creacién de planos.

5. CURSO DE VELERIA.

Esta actividade xustificase en base a:

- Demanda por parte das empresas do sector.

- Existencia de mercado no sector da veleria industrial.

- O sector da ndutica deportiva ofrece un potencial para absorber
traballadores auténomos.

- A ausencia de centros de formacion especificos nesta especialidade na nosa

Comunidade Autonoma.

6. CURSO DE REPARACIONS DE POLIVALENTES.

- Gran potencial como xerador de emprego local especialimente na sua
vertente de autoemprego.

- A ausencia de centros de formaciéon especificos nesta especialidade na nosa
Comunidade Autébnoma.

- Por estar o centro “"A Aixola” situado no porto de Marin, con estaleiros
dedicados & construccion e reparacion de barcos.

- Este curso aumenta considerablemente a empleabilidade dos alumnos
formados dada o seu gran polivalencia.

- Aumento da demanda de servizos de reparacidéns polivalentes,
especialmente no sector da ndutica deportiva.

- Inexistencia de empresas dedicadas & reparacion polivalente (velas,

neumdaticas, poliéster).

7. CURSO DE REPARACION DE EMBARCACIONS NEUMATICAS.
Actividade baseada en:
- Gran potencial como xerador de emprego, especialimente na slua
vertente de autoemprego.
- Escasisimo numero de empresas dedicadas & reparacion e
mantemento de lanchas neumdticas.
- Aumento da demanda de servizos de reparacions neumdticas tanto en
ndutica como en pesca, salvamento, etc.
- A ausencia de centros de formacién especificos nesta especialidade na
nosa Comunidade Autébnoma.
- Por estar o centro “A Aixola” situado no porto de Marin, con estaleiros

dedicados & construccioén e reparacion de barcos.

8. CURSO DE MECANICO INSTALADOR EN EMBARCACIONS DE POLIESTER.

A presentacion desta actividade baséase en:

- Toda embarcacion necesita a montaxe do motor e doutros dispositivos por
profesionais debidamente formados.

- Existe unha demanda deste perfil profesional para todo tipo de
embarcacions.

- A ausencia de centros de formacion especificos nesta especialidade en
Galicia.

- Por estar o centro “"A Aixola” situado no porto de Marin, con estaleiros
dedicados & construccion e reparacién de barcos.

- Para unha optimizacion do taller mecdnico existente en Aixola, actualmente
empregado pola CPAM para a readlizacion de prdacticas dos modulos de
maquinas dos cursos de Patron Costeiro Polivalente e Patréon Local de Pesca,
taller homologado para fal fin e que estd sendo utilizado sé en horario de

tardes.

9. CURSO DE CONSTRUCCION E REPARACION DE REDES E APARELLOS DE PESCA.
A xustificacion deste curso baséase en garantir a substitucion Xeracional,
buscar novas saidas profesionais e a dignificacion dunha profesiéon que tende
a ter cada vez traballadores con mdais idade. O desenvolvemento da
devandita profesidén require un gran dominio e prdctica, que se consegue con
tempo e dedicacién e a présa do traballo non lles permite pararse a formar a
novos redeiros/as. Os cursos danlles aos que comezan uns conecementos para
desenvolver a profesidon e aos traballadores en activo, unha ampliacién da
utilizacién das redes noutros sectores productivos. Ademais a marca distintiva
destes cursos en relacidn con calquera outro neste campo, é que neles se
aprende a interpretar planos e realizalos a partir das artes. Isto resulta de vital
importancia nun sector que tradicionalmente tfransmitiu os seus conecementos

por via oral.

10. XUSTIFICACION PARA O POLIETILENO E POLIPROPILENO.

Mellora das condicions para o desenvolvemento sostible dos recursos marinos
e, neste marco, mellora da eficiencia dos sectores da pesca, a acuicultura, a
transformacién dos productos pesqueiros e todas aquelas actividades directa
ou indirectamente relacionadas co uso e a explotacién do mar e os seus
recursos, leva consigo o uso de novas tecnoloxias e materiais.

Dentro destes campos, a incorporacién dos pldsticos técnicos (polietiieno e
polipropileno) foi notable, tendo unha gran acollida.

Se temos en conta as caracteristicas principais destes materiais como:

- Alta resistencia a elementos quimicos e & corrosion.

- Pouco peso (densidade <1gr/cm3).

- Alta resistencia & abrasion.

- Facilmente reemplazable: Require pouco mantemento.

- Comportamento antiadhesivo.

- Fisioldxicamente inerte: Recomendado para estar en contacto con
alimentos.

- Alta resistencia ao choque e capacidade de absorcién do impacto.

- Absorcién de auga despreciable.

- Excelentes propiedades para a reduccién de ruidos e vibracions.
Actualmente a sua intfroduccién e boa aceptaciéon no mundo da pesca e a
acuicultura plasmouse en:

Pesca:

- Fontaneria naval para a instalacion e acondicionamento de parques
de pesca, pantanos, salmuera, auga doce e salgada, desaugues,
baldeos, sanitarios, etc..., utiizando tuberia de polietieno e
polipropileno.

- Montaxe en bodegas de serretas, enxaretados, forrado de mamparos,
acondicionamento de gambuzas, acondicionamento de panois, etc.

- Fabricaciéon de tanques e depdsitos especiais, mesas de clasificacion e

accesorios para os parques de elaborado e pesca.

Acuvuicultura:

- Gaiolas flotantes.

- Emisarios submarinos.

- Tanques (larvarios, xuvenis, pre-engorde e outros).

- Depdsitos isotérmos.

- Embarcacions.

- Pontonas de alimentacion (silos flotantes).

- Mesas de clasificacién e accesorios varios.

Hoxe en dia os pldsticos técnicos son o gran rival do aceiro inoxidable, tanto
no prezo como no custo de mantemento e fabricacion de pezaos.
O diagndstico do sector auxiliar da pesca e da acuicultura revela a escaseza
de persoal con formacion na manipulacion de pldsticos técnicos, de ai a

necesidade de formar a profesionais nestas técnicas.

10.1. CURSO DE MANTEMENTO DE GAIOLAS MARINAS.

A existencia cada vez maior no mercado, de novos productos empregados
para a acuicultura, asi como o crecemento de instalacions, fai necesaria a
figura dun operario polivalente que coneza e faga un mantemento integral de
soldadura e cambio de pezas deterioradas, colocacion e sustitucion de redes
deterioradas nas gaiolas. Para os traballadores deste sector supdn unha

ampliacién dos seus conecementos.

10.2. CURSO DE MANIPULADOR DE POLIETILENO E POLIPROPILENO EN BUQUES DE
PESCA E ACUICULTURA.

A realizacién desta actividade baséase en:

- Necesidade de resolver as carencias detectadas no sector pesqueiro e de
acuicultura, aportando persoal formado, adecuado ds necesidades do
mercado laboral.

- Necesidade de formar a especialistas cos conecementos tedrico-prdcticos
necesarios para proceder & soldadura e manipulacién de tuberias e planchas
de polietileno e polipropileno de forma correcta, aplicado a instalaciéns en
buques de pesca e acuicultura, procurando un correcto acabado do fraballo

e facendo especial fincapé na normativa de seguridade e saude laboral.

27



CENTRO DE FORMACION
A AIXOLA
MARIN

- Cubrir a necesidade de desenar e construir pezas con valor prdctico para o

sector da pesca e a acuicultura.

11. MODULO OCUPACIONAL DE CREACION DE EMPRESAS (MOCE).

O MOCE (Mddulo Ocupacional de Creacion de Empresas) definese como un
proxecto dindmico e activo co obxectivo de facilitar informacion relevante e
iniciar no dmbito de xestion empresarial a alumnos e alumnas de formacion
ocupacional.

Este curso ofértase a todos os alumnos de Aixola, participando sé aquelas
persoas mdis interesadas na creacion de empresas relacionadas coa disciplina
na que se estdn formando. Deste xeito favorécese a interaccion entre os

alumnos mdis dindmicos das diferentes disciplinas impartidas.

